
Maria okwa li a thikama 
koshikulundundu, a tya 
omeho ga kengeleka  
nokwa tala omwana 
ta si. Jesus okwa li 
a alelwa 
komushigakano. 



Ayihe mbino oya ningwa 
ngiini?  Jesus ngoka a li 
omuyuuki otaka sa ngiini 
momukalo 
omuwiinayi gu  
li ngeyi? 
Omuwa  
Kalunga otaka pitika 
ngiini omwana a yalelwe 
komushigakano?  Jesus  
okwa ningi epuko 
lyashike mbela?  Omuwa 
Kalunga okwa nyengwa? 



Ahawe!  Kalunga iha nyengwa 
kusha.  Jesus ina ninga nando 
olyo epuko lyasha.  Jesus 
okwa kulilwa oondjo 
dhaanamwenyo naasi.  
Nomanga a li okahanona, 
omukulupe gumwe 
gwedhina Simeon okwa 
lombwele Maria ta ti, 
oombwiinayi odhi li komeho.  



Omasiku omashona  
omanga Jesus inaa  
dhipagwa, omukiintu e 
na ohanga yu udha omugwayo  
gwondilo, okwe ya kuye nokwe  
gu tile komutse gwaJesus,  
manga kuutumba poshililo.  



Ihe aalongwa sho 
ye shi mono,  
oya geye e taa ti: 
“Omolwashike  
omugwayo nguka tagu 
hepithwa owala?”   
Jesus okwe ya lombwele ta ti: 
“Okwe shi ningile efumviko lyandje.”  
Iitya yi limbilika tuu mbino.  



Oku za mpaka nena gumwe gwaamboka 
aalongwa yaJesus, edhina lyaJudas 
Iskariot, okwa yi kaayambi 
aakulubtu e ta ti: “Otamu 
pe ndje shike, opo ndi 
gandje Jesus miikaha yeni?” 
Oye mu futu 
iisiliveli omilongo 
ndatu. 



Pethimbo lyokulya iikwiila 
inaayi fulikwa, Jesus okwa li 
e na uulalelo we wa hugunina 
naalongwa ye.  Okwa kala te ya 
lombwele uuwanawa nohole 
ndjoka Kalunga e na kaantu ye. 



Sho ya li okwa kutha oshikwiila 
noshitenga nokwe yi pe 
aalongwa ye.  Oshikwiila 
oku ya dhimbulukitha olutu 
lwe nombinzi oyo ku ya 
dhimbulukitha edimo po lyoondjo.  



Jesus okwa lombwele aalongwa ye kutya otaya 
ka ya ontuku, noku mu etha ta dhipagwa.  Petrus 
okwa yamukula Jesus a ti: “Nando ayehe oya ye 
ontuku, ngame itandi yi ontuku.”  Jesus okwa ti 
kuye: “uusiku mbu wonena manga ekondombolo 
inali iga, ongoye to 
idhimbike ndje 
lutatu.” 



Jesus okwa yi naalongwa 
ye keyama 
lyaGetsemane.  Okwa 
galikana ta ti: “Tate, 
ngele oto shi pitika, 
oshitenga shika nashi 
pitilile ndje po.  Ihe 
hamolwehalo lyandje, 
ihe olyoye li gwanithe.” 



Manga Jesus ta popi, ongundu yaantu oye ya 
po, ya kwatelwa komeho kuJudas.  Jesus ina 
fadhuka po, naPeter okwa tete ko okutsi 
gwomumati gumwe ngoka e ya 
nongundu.  Jesus okwa ti 
kuPetrus: “Shuna mo 
egongamwele lyoye 
molumpangwa.”   
Jesus okwa kwata ekutsi  
lyomumati nokwe mu aludha.  



Aawati yaJesus oye mu fala megumbo 
lyomuyambimukuluntu Kajafas, moka mwa li mwa 
gongala aalongimpango 
naakuluntu.  Peter 
okwe mu landula e li 
konima e ta kala a 
tala sho tashi  
ningwa. 



Gumwe gomayakuli okwa pula Peter ta ti:  
“Nangoye owa li pamwe naJesus.”  Peter okwe 
mu idhimbike lutatu, 
ngaashi naanaa Jesus 
a ti le.  Peter okwa 
gana nokwii patana. 



Oku za mpoka,  
ekondombolo olya igi.  
Shika osha li sha fa ewi 
lyaKalunga.  Sho Peter a 
dhimbulukwa, okwa lili a 
dhiginina.  



Ano Judas, ngoka e mu gwaaleke, 
sho a mono, Jesus a tokolwa, okwi 
itedhulula nokwa shunitha iimaliwa 
iisiliveli mbiyaka omilongo 
ndatu kaayambi 
nokaakuluntu, ihe 
oye yi tindi.  



Judas okwe ekelehi 
iimaliwa iisiliveli motempeli, 
okwa zi mo, a yi e ti 
imangeleke.  



Jesus okwa thikama koshipala 
shomuleli Pilatus.  Okwa ti kuyo: 
“One mwa eta omulumentu nguka 
kungame tamu ti kutya ota pukitha 
aantu.  Inandi mona 
mo nande eyono 
limwe ndyoka tamu 
mu tamanekele.” 



Ongudu oya yi mo tayi 
igidha tayi ti: 
“Mu dhipageni, mu dhipageni!” 



Pilatus okwa itaale Jesus a 
dhipagwe.  Aakwiita oya umbu Jesus 
noongonyo, oye mu hiyile omayeye 
noye mu dhenge noongola.  Aakwiita 
oya tungu oshishani shomakwega 
noye shi zaleke Jesus komutse. Oye 
mu mbambangale noomboha 
komushigakano.  



Jesus okwa li nale e shi shi kutya ota si.  Okwa li 
eshi kutya eyalelo lye komushigakano otali dhimi 
po oondjo dhaayoni ayehe. 
Jesus okwa li a yalelwa 
pamwe naakolokoshi  
yaali. Gumwe okwa li iitayela  
muye-ngoka okwa yi 
kegulu pamwe naJesus. 
Omukwawo ka kwa 
li omwiitaali  
gwaJesus. 



Konima yoowili dhomahepeko, 
Jesus okwa popi a ti,  
“Shalongwa osha pwa”, 
nokwa si.  Iilonga ye 
ya adha pehulilo.                      Okwa fumvikwa  
                                                   kookuume ke  
                                                     mombila ye  
                                                   yopaumwene. 



Aakwiita yaaRooma oya sikile 
ombila nemanya noya 
kalele ombila yaJesus 
opo kaa muye nando 
omuntu a ze mo 
nolutu lwaJesus. 



Ando ndika li kale olyo ehulilo  
lyehokololo ndika, otashi kala  
oshiyemateki, ihe Tate 
Kalunga okwa ningi  
oshinyengandunge 
oshiwanawa.                                    
                                                        Jesus ina sa  
                                                        ethimbo ele! 



Esabbati sho lya piti, ongulonene 
yesiku lyotango lyoshiwike, 
yamwe yomaalongwa 
yaJesus oya adha 
emanya ndyoka lya 
li lya siikila ombila 
yaJesus lya  
kandulwa po. 



Sho ya ontamene mo, 
Jesus ke mo mombila. 



Omukulukadhi gumwe okwa  
kuutumba eegamena ombila 
yaJesus ta lili.  Ombaadhilila, 
Jesus okwe mwiihololele.   



Okwa tondoka uudhililwa 
kenyanyu e ta ka lombwela 
aalongwa yaJesus kutya 
“Jesus okwa oku na 
omwenyo!  Jesus okwa 
yamuka kuusi!” 



Konima Jesus okwiihololele aalongwa ye.  Okwe  
ya ulukile iiyadhi yoomboha kiikaha nokompadhi 
dhe.  Eeno oshili, Jesus okwa yumuka, oku na 

omwenyo.  Jesus okwa dhimine po Petrus 
ngoka a li e mwiidhimbike nokwa lombwele 

aalongwa ye ya lombwele kehe gumwe muuyuni 
kombinga ye.  Mepathimo lyeho, Jesus okwa  

shuna megulu moka a zile. 



Opaasa yotango 
 

 Ehokololo lya za kuKalunga, ombiimbeli, 
 

Ota li adhika mu 
 

Matheus 26-28, Lukas 22-24,  
Johannes 13-21 

“Efatukululo lyoohapu dhoye otali gandja 
uuyelele.”  Omapisalomi 119:130 



Ehulilo 



Omahokololo gomombiimbeli otagu tu longo  
eshito eewanawa lyaKalunga, 

noga gala tu mu tseye wo.  
 

Omuwa Kalunga oku shi shi kutya ohatu yono, 
omayono ngaka ohe ga ithana oondjo.  Eso olyo 

ondjambi yuulunde, ashike tate Kalunga oku ku hole 
noonkondo onkene okwa tumu epona lye Jesus, e ye a 
kulilwe oondjo dhoye komushigakano.  Jesus okwa si, 

e ta yumuka, nokwa shuna ishewe kuHe megulu.  
Ngele owa itaala muJesus e to mu pula a dhi me po 

oondjo dhoye, ote shi ningi.  Ote ya e ta kala mungoye, 
nangoye oto kala pamwe naye. 



Ngele owa inekela kutya shika oshili, 
ifupipika e to galikana to ti: 

 

“Jesus Kristus, onda itaala kutye ongwee Kalunga, owe 
ya momwenyo wu kulilwe oondjo dhandje, nowa 

yumuka kuusi.  Ila monkalamwenyo yandje e to dhimi 
po oondjo adhihe dhandje, opo ndi kale ndi na 

omwenyo omupe, nouna tandi ka mana ondjenda 
dhandje ndi ka kale pamwe nangoye.  Kwatha ndje ndi 

vulike koohapu dhoye nondi kale omutilikalunga.  
Amen.” 

 

Lesha ombiimbeli kehe siku e to galikana! 
Johannes 3:16 

